UDHËZIM

Nr.26, datë 4.9.2008

PËR TAKSAT KOMBËTARE

I ndryshuar me:

· Udhëzimin nr. 26/1, datë 20.11.2008

· Udhëzimin nr. 25, datë 19.07.2010

· Udhëzimin nr. 18, datë 23.08.2011

· Udhëzimin nr.6, datë 28.02.2012

· Udhëzimin nr.21, datë 01.10.2012

· Udhëzimin nr.3, datë 22.01.2013,

· Udhëzimin nr.8, datë 21.02.2013,

· Udhëzimin nr.8/1, datë 17.05.2013

· Udhëzimin nr.8/2, datë 23.08.2013,

· Udhëzimin nr.2, datë 17.01.2014

· Udhëzimin nr.2/1, datë 12.03.2014

· Udhëzimin nr.27, datë 16.12.2014

· Udhëzimin nr.25, datë 05.10.2015
Në zbatim të nenit 102 pika 4 të Kushtetutës së Republikës të Shqipërisë, si dhe në zbatim të ligjit nr.9975, datë 28.7.2008 "Për taksat kombëtare", Ministri i Financave

UDHËZON:

1. DISPOZITA TË PËRGJITHSHME
1.1
Ligji "Për taksat kombëtare" përcakton llojet e taksave dhe tarifave kombëtare që zbatohen në Republikën e Shqipërisë, nivelin e taksave kombëtare, mënyrën e pagesës te drejtoritë rajonale tatimore të taksave dhe tarifave kombëtare, transferimin e të ardhurave nga taksat te njësitë e qeverisjes vendore, përjashtimet nga pagesat e taksave dhe tarifat kombëtare, si dhe sanksionet.

Termat "taksë", "tarifë", "taksapagues", "agjenti i taksave dhe tarifave" kanë kuptimin e dhënë në nenin 2 të ligjit.

1.2
Në përputhje me nenin 5 të ligjit, agjentët e taksave kombëtare përcaktohen me këtë ligj, ndërsa agjentët e tarifave në zbatim të nenit 11 të ligjit përcaktohen me udhëzim të përbashkët të Ministrit të Financave dhe titullarëve të institucioneve përkatëse.
1.2.1
Taksat dhe tarifat kombëtare vetëvlerësohen dhe vetëdeklarohen nga agjentët e taksave dhe tarifave, kur ato mblidhen nëpërmjet tyre apo nga vetë paguesi i tyre, individi, personi juridik apo fizik, kur ato nuk mblidhen nëpërmjet agjentit. Agjentët e taksave dhe tarifave, apo vetë individët, personat juridikë dhe fizikë pagues të tyre, në cilësinë e personit të tatueshëm, deklarojnë dhe paguajnë detyrimet për taksat dhe tarifat kombëtare sipas dispozitave të ligjit dhe të këtij udhëzimi.

Çdo person i tatueshëm, subjekt i taksës dhe tarifës kombëtare, apo çdo "agjent i taksës dhe tarifës kombëtare", i ngarkuar nga ligji me mbledhjen e tyre, duhet të bëjnë një deklaratë për çdo muaj, jo më vonë se 15 ditë pas përfundimit të muajit paraardhës për të cilin bëhet deklarimi. Periudha tatimore për deklarimin dhe pagimin e taksave dhe tarifave kombëtare, është përcaktuar në ligj.

Deklarimi bëhet në përputhje me modelet e miratuara të deklaratave që i bashkëlidhen këtij udhëzimi dhe janë pjesë e tij, specifikuar: Formulari i deklarimit dhe pagesës së taksave kombëtare; formulari i deklarimit dhe pagesës së tarifave kombëtare dhe formulari i deklarimit dhe pagesës së taksës së rentës minerare.

Nuk janë të detyruar të paraqesin deklaratë për taksat dhe tarifat kombëtare, ata persona, të cilëve, taksa apo tarifa kombëtare e paguar prej tyre, u është mbajtur nga agjenti i ngarkuar i taksës apo tarifës kombëtare, i cili ka më pas detyrimin për deklarimin dhe pagimin e tyre në administratën tatimore, si dhe administrata doganore për taksën e rentës minerare të paguar nga personat juridikë/fizikë në doganë për produktet minerare të eksportuara.

Çdo person i tatueshëm, subjekt i taksës dhe tarifës kombëtare, apo çdo "agjent i taksës dhe tarifës kombëtare", i ngarkuar nga ligji me mbledhjen e tyre, duhet të paguajnë taksat dhe tarifat kombëtare të deklaruara për atë periudhë tatimore (muaj), në ose para datës së detyrueshme të deklarimit.

Për pagesën me vonesë të tyre nga paguesi i taksës/tarifës kombëtare apo agjentët e taksave dhe tarifave kombëtare zbatohen sanksione sipas dispozitave të ligjit "Për procedurat tatimore në Republikën e Shqipërisë".

Për shkeljet sipas përcaktimeve të nenit 117 të ligjit "Për procedurat tatimore në Republikën e Shqipërisë", për agjentët e taksave dhe tarifave zbatohen sanksionet e përcaktuara në këtë nen.

1.2.2 Personat e tatueshëm apo agjentët të cilët kanë detyrimin për të deklaruar dhe paguar taksat dhe tarifat kombëtare, deklarojnë shumat e taksave dhe tarifave kombëtare vetëm në rrugë elektronike, nëpërmjet faqes zyrtare të internetit të Drejtorisë së Përgjithshme të Tatimeve ëëë.tatime.gov.al. Deklaratat tatimore të taksave dhe tarifave kombëtare, si dhe deklarata e rentës minerare konsiderohen të dorëzuara, në datën e dërgimit elektronik të deklaratës së plotësuar nga ana e personit të tatueshëm.

Personat e tatueshëm, subjekte të taksave dhe tarifave kombëtare, si dhe agjentët e taksave dhe tarifave kombëtare, duhet të dorëzojnë deklaratat e tyre tatimore edhe në qoftë se për periudhën tatimore nuk kanë për të paguar detyrime për taksat apo tarifat kombëtare.

Mosdeklarimi brenda datës 15 të muajit pasardhës, i çdo periudhe tatimore nga personat e tatueshëm, subjekt i taksave dhe tarifave kombëtare, apo agjentëve të taksave dhe tarifave kombëtare, ndëshkohet me gjobë për mosdeklarim sipas dispozitave të ligjit "Për procedurat tatimore në Republikën e Shqipërisë".

1.3 Agjentët e taksave, të cilët janë ngarkuar me mbledhjen e tyre sipas përcaktimeve në nenit 5 të ligjit, përfitojnë si komision një përqindje të caktuar të arkëtimeve nga taksat kombëtare.

Përqindja e komisionit që përfiton secili nga agje ntët e taksave kombëtare përcaktohet në ligj.

Agjentët e tarifave kombëtare, të përcaktuar me udhëzim të përbashkët përfitojnë si komision një përqindje të caktuar të arkëtimeve nga tarifat kombëtare. Përqindja e komisionit që përfiton secili nga agjentët e tarifave kombëtare përcaktohet me udhëzim të përbashkët të ministrit të Financave dhe titullarit të institucionit përgjegjës.

Agjentët e taksave vetëllogarisin shumën që përfitojnë nga komisioni duke shumëzuar përqindjen e komisionit të përcaktuar në ligj me vlerën e arkëtimeve nga taksat për periudhën tatimore.

Agjentët e tarifave vetëllogarisin shumën që përfitojnë nga komisioni duke shumëzuar përqindjen e komisionit të përcaktuar me udhëzim të përbashkët me vlerën e arkëtimeve nga tarifat për periudhën tatimore.

Agjentët e taksave dhe tarifave mbajnë drejtpërsëdrejti vlerën e komisionit që përfitojnë, të llogaritur si më sipër, si dhe deklarojnë dhe paguajnë në llogari të Drejtorisë Rajonale Tatimore, shumën e mbetur, pasi zbritet vlera e komisionit që ata përfitojnë.

Kriteret e përdorimit të shumave të komisioneve që përfitojnë agjentët e taksave kombëtare, përcaktohen në ligj. Shumat e përfituara të komisioneve mund të përdoren për qëllimet e mëposhtme:

a)
për shpërblimin e punonjësve në formën e vështirësisë në punë, sipas akteve ligjore dhe nënligjore në fuqi që rregullojnë këtë problem;

b)
për pagesën e punonjësve të rinj, për rastet kur është e nevojshme të merren punonjës të rinj, për përballimin e mbledhjes së taksave dhe tarifave kombëtare;

c)
për mekanizimin, informatizimin, përmirësimin e kushteve të punës, si dhe për përballimin e shpenzimeve të tjera për vjeljen e taksave dhe tarifave kombëtare.

Të ardhurat e përfituara në formën e komisioneve nga agjentët e mbledhjes së tarifave kombëtare, përdoren nga këta agjentë sipas nevojave të tyre.

2. DISPOZITA TË VEÇANTA
Sipas llojit të taksave, kemi këto lloje taksash:

2.1 Taksat portuale

Taksat portuale paguhen nga anijet shqiptare ose të huaja sa herë prekin portet e Republikës së Shqipërisë. Masa e kësaj takse është 1 euro. Taksat portuale paguhen me mbërritjen e anijes në port, dhe janë të vlefshme për të gjithë kohën që anija qëndron në port.

Ngarkohen me vjeljen e këtyre taksave kapitaneria e porteve, e cila i vjel këto taksa drejtpërdrejt ose nëpërmjet agjencive detare shtetërore ose private.

Në kuptimin e ligjit, nëse anija për kryerjen e veprimeve të saj do të prekë edhe një port tjetër shqiptar, paguan vetëm në portin e parë. Pra, nëse një anije mbërrin në Durrës dhe shkarkon një pjesë të mallit dhe në të njëjtin rejs shkarkon pjesën tjetër në Shëngjin, atëherë kjo anije paguan vetëm në portin e parë. Në qoftë se një anije që vjen nga një port i huaj shkarkon në portin e Durrësit ku paguan taksat portuale dhe ngarkon në këtë port një mall të ri, të cilin e shkarkon në një port tjetër shqiptar si p.sh. në Vlorë, atëherë kjo anije do të paguajë taksat portuale edhe në portin e Vlorës.

Taksat portuale paguhen në secilin port të Shqipërisë, pavarësisht nëse anija mbërrin nga jashtë ose nga një port tjetër i shtetit shqiptar. Anije të subjekteve shqiptare do të konsiderohen anijet që janë në pronësi të vet dhe anijet e marra me qira.

Kapiteneria e porteve si agjente apo agjencitë detare shtetërore ose private të caktuara prej saj për mbledhjen e taksës portuale, detyrohen të deklarojnë dhe të bëjnë pagesën në administratën tatimore të taksës portuale të mbledhur, në përputhje me pikën 1.2.1 dhe 1.2.2 të këtij udhëzimi.
2.2. Taksa e qarkullimit për benzinën dhe gazoilin

Taksa e qarkullimit për benzinën zbatohet mbi produktet sipas kodeve tarifore të NKM-së 2710 12 41; 2710 12 45; 2710 12 49; 2710 12 51; 2710 12 59, dhe për gazoilin sipas kodeve tarifore të NKM-së 2710 19 31; 2710 19 35; 2710 19 43; 2710 19 46; 2710 19 47; 2710 19 48.

Taksa e qarkullimit mbi benzinën dhe gazoilin caktohet në masën 27 lekë/litër për benzinën dhe 27 lekë/litër për gazoilin.

Kjo taksë zbatohet si për benzinën dhe gazoilin e importuar, ashtu edhe për benzinën dhe gazoilin e prodhuar në vend.

Për benzinën dhe gazoilin e importuar, importuesi e paguan taksën e qarkullimit pranë degëve doganore ku kryhen procedurat e zhdoganimit, në momentin e kryerjes së këtyre procedurave.

Deklarimi dhe pagesa e taksës së qarkullimit në administratën tatimore, bëhet nga administrata doganore si agjente e përcaktuar nga ligji për mbledhjen e kësaj takse, në përputhje me pikën 1.2.1 dhe 1.2.2 të këtij udhëzimi".

Për benzinën dhe gazoilin e prodhuar në vend, deklarimi dhe pagesa e taksës së qarkullimit në administratën tatimore, bëhet nga çdo tatimpagues, prodhues i gazoilit dhe i benzinës në vend, në përputhje me pikën 1.2.1 dhe 1.2.2 të këtij udhëzimi. 
2.3. (e shfuqizuar)
2.3 Taksa vjetore e mjeteve të përdorura të transportit është taksë vjetore për çdo vit kalendarik dhe ka vlefshmëri 365 ditë. Kjo taksë caktohet sipas formulës:

Cilindrata në cm3 x koeficienti fiks sipas vjetërsisë x taksa fikse për llojin e karburantit.

Taksa fikse për llojin e karburantit është 12.5 lekë për naftën dhe 10 lekë për benzinën. Koeficienti sipas vjetërsisë së mjetit është si në shtojcën 1 bashkëlidhur këtij ligji dhe është pjesë përbërëse e tij. Mjetet me vjetërsi nga 0-3 vjet nuk janë subjekt i kësaj takse. "Viti i vjetërsisë" është diferenca ndërmjet vitit, kur mjetit i lind detyrimi për të kryer pagesën e taksës me vitin e prodhimit.

P.sh.:

Autovetura
Naftë

Vite vjetërsie/ cilindrata
4
5
6
7
8
9
10
11
12
13
14
15
16
17

1200
2.700
2.850
3.000
3.150
3.300
3.450
3.600
4.200
4.800
5.400
6.000
6.600
7.200
7.800

1300
2.925
3.088
3.250
3.413
3.575
3.738
3.900
4.550
5.200
5.850
6.500
7.150
7.800
8.450

1400
3.150
3.325
3.500
3.675
3.850
4.025
4.200
4.900
5.600
6.300
7.000
7.700
8.400
9.100

1500
3.375
3.563
3.750
3.938
4.125
4.313
4.500
5.250
6.000
6.750
7.500
8.250
9.000
9.750

1600
3.600
3.800
4.000
4.200
4.400
4.600
4.800
5.600
6.400
7.200
8.000
8.800
9.600
10.400

1700
3.825
4.038
4.250
4.463
4.675
4.888
5.100
5.950
6.800
7.650
8.500
9.350
10.200
11.050

1800
4.050
4.275
4.500
4.725
4.950
5.175
5.400
6.300
7.200
8.100
9.000
9.900
10.800
11.700

1900
4.275
4.513
4.750
4.988
5.225
5.463
5.700
6.650
7.600
8.550
9.500
10.450
11.400
12.350

2000
4.500
4.750
5.000
5.250
5.500
5.750
6.000
7.000
8.000
9.000
10.000
11.000
12.000
13.000

2100
4.725
4.988
5.250
5.513
5.775
6.038
6.300
7.350
8.400
9.450
10.500
11.550
12.600
13.650

2200
4.950
5.225
5.500
5.775
6.050
6.325
6.600
7.700
8.800
9.900
11.000
12.100
13.200
14.300

2300
5.175
5.463
5.750
6.038
6.325
6.613
6.900
8.050
9.200
10.350
11.500
12.650
13.800
14.950

2400
5.400
5.700
6.000
6.300
6.600
6.900
7.200
8.400
9.600
10.800
12.000
13.200
14.400
15.600

2500
5.625
5.938
6.250
6.563
6.875
7.188
7.500
8.750
10.000
11.250
12.500
13.750
15.000
16.250

2600
5.850
6.175
6.500
6.825
7.150
7.475
7.800
9.100
10.400
11.700
13.000
14.300
15.600
16.900

2700
6.075
6.413
6.750
7.088
7.425
7.763
8.100
9.450
10.800
12.150
13.500
14.850
16.200
17.550

2800
6.300
6.650
7.000
7.350
7.700
8.050
8.400
9.800
11.200
12.600
14.000
15.400
16.800
18.200

Autovetura Benzinë

Vite vjetërsie/ cilindrata
4
5
6
7
8
9
10
11
12
13
14
15
16
17

1200
2.160
2.280
2.400
2.520
2.640
2.760
2.880
3.360
3.840
4.320
4.800
5.280
5.760
6.240

1300
2.340
2.470
2.600
2.730
2.860
2.990
3.120
3.640
4.160
4.680
5.200
5.720
6.240
6.760

1400
2.520
2.660
2.800
2.940
3.080
3.220
3.360
3.920
4.480
5.040
5.600
6.160
6.720
7.280

1500
2.700
2.850
3.000
3.150
3.300
3.450
3.600
4.200
4.800
5.400
6.000
6.600
7.200
7.800

1600
2.880
3.040
3.200
3.360
3.520
3.680
3.840
4.480
5.120
5.760
6.400
7.040
7.680
8.320

1700
3.060
3.230
3.400
3.570
3.740
3.910
4.080
4.760
5.440
6.120
6.800
7.480
8.160
8.840

1800
3.240
3.420
3.600
3.780
3.960
4.140
4.320
5.040
5.760
6.480
7.200
7.920
8.640
9.360

1900
3.420
3.610
3.800
3.990
4.180
4.370
4.560
5.320
6.080
6.840
7.600
8.360
9.120
9.880

2000
3.600
3.800
4.000
4.200
4.400
4.600
4.800
5.600
6.400
7.200
8.000
8.800
9.600
10.400

2100
3.780
3.990
4.200
4.410
4.620
4.830
5.040
5.880
6.720
7.560
8.400
9.240
10.080
10.920

2200
3.960
4.180
4.400
4.620
4.840
5.060
5.280
6.160
7.040
7.920
8.800
9.680
10.560
11.440

2400
4.320
4.560
4.800
5.040
5.280
5.520
5.760
6.720
7.680
8.640
9.600
10.560
11.520
12.480

2500
4.500
4.750
5.000
5.250
5.500
5.750
6.000
7.000
8.000
9.000
10.000
11.000
12.000
13.000

2600
4.680
4.940
5.200
5.460
5.720
5.980
6.240
7.280
8.320
9.360
10.400
11.440
12.480
13.520

2700
4.860
5.130
5.400
5.670
5.940
6.210
6.480
7.560
8.640
9.720
10.800
11.880
12.960
14.040

2800
5.040
5.320
5.600
5.880
6.160
6.440
6.720
7.840
8.960
10.080
11.200
12.320
13.440
14.560

Shënim. Në bazë të shtojcës nr. 1 të ligjit nr. 10 458, datë 29.7.2011 "Për disa ndryshime në ligjin nr. 9975, datë 28.7.2008 "Për taksat kombëtare", të ndryshuar, pas vitit të 24-t të përdorimit, për autoveturat, koeficienti rritet me 0.04.

Detyrimi për pagimin e taksës i takon pronarit të mjetit. Vlera e taksës është për vitin kalendarik në të cilin arkëtohet, me vlefshmëri 365 ditë, pavarësisht nga momenti në të cilin ajo paguhet.

Pagesa e taksës bëhet brenda afatit të vlefshmërisë, por gjithnjë para kryerjes së kontrollit teknik vjetor të detyrueshëm të mjetit. Pronari i mjetit, i cili nuk kryen pagesën e kësaj takse brenda 10 ditëve nga mbarimi i afatit të vlefshmëri së së parashikuar, detyrohet të paguajë një gjobë prej 5% të shumës së detyrimit të papaguar për çdo muaj vonesë, por jo më shumë se 25% për çdo vit.

Shembull për llogaritjen e gjobës për mospagesë të taksës brenda afatit të vlefshmërisë së parashikuar:

Mjeti me cilindratë 1900 cm3, me naftë dhe vit prodhimi 2001, për vitin 2013 ka paguar taksën vjetore të mjeteve të përdorura në datën 15.2.2013, për vlerën 15.200 lekë. Në datën 20.4.2014 pronari i mjetit paraqitet për të paguar taksën e vitit 2014, pra është me 3 muaj vonesë për pagesën e TVMP-së dhe për këtë arsye duhet të paguajë 15% gjobë, mbi shumën e taksës që duhet të paguajë për vitin 2014 në vlerën 8.550 lekë. Pra, vlera e gjobës është në vlerën 1283 lekë.

Të ardhurat nga taksa dhe gjobat për çdo rast, mblidhen nga strukturat e Drejtorisë së Përgjithshme të Shërbimeve të Transportit Rrugor, nëpërmjet drejtorive rajonale, para kryerjes së kontrollit teknik vjetor të detyrueshëm të mjetit dhe shpërndahen sipas procedurave të përcaktuara me vendim të Këshillit të Ministrave, 5% strukturave të Drejtorisë së Përgjithshme të Shërbimeve të Transportit Rrugor, 18% buxhetit të qeverisjes vendore dhe pjesa tjetër Buxhetit të Shtetit.

Pagesa e kësaj takse shoqërohet me faturë dhe me pullën e taksës. Zotëruesi i mjetit e vendos pullën e taksës në xhamin e përparmë të mjetit për të lehtësuar ushtrimin e kontrollit vizual nga organet kompetente. Këto dokumente prodhohen nga Drejtoria e Përgjithshme e Shërbimeve të Transportit Rrugor dhe shpenzimet përballohen nga ky institucion në zbatim të nenit 8 pika 3 shkronja "c" të ligjit nr. 9975, datë 28.7.2008 "Për taksat kombëtare", të ndryshuar. Dokumentet e mësipërme duhet të përmbajnë elemente të sigurisë së lartë, për të shmangur falsifikimin e tyre.

Drejtoritë rajonale të shërbimeve të transportit rrugor bëjnë regjistrimin ditor të arkëtimit të taksës, që shërben si dokument bazë për rakordimin e pagesës së taksës me organet e tatimeve. Regjistrimi bëhet në një regjistër të veçantë ose në mënyrë elektronike, forma dhe përmbajtja e të cilit janë sipas formularit nr. 2 bashkëngjitur këtij udhëzimi. Këto drejtori, brenda datës 31 janar të çdo viti, dërgojnë në drejtoritë rajonale të tatimeve dhe në strukturat e Ministrisë së Brendshme listën e mjeteve që nuk kanë paguar taksën për vitin paraardhës, si dhe listën e mjeteve të regjistruara. Personat fizikë apo juridikë, pronarë të këtyre mjeteve, në këto lista do të trajtohen si debitorë dhe nga ana e DPSHTRR-së dhe ndaj tyre do të fillojë të zbatohen masat shtrënguese.

Në rastet e mjeteve, të cilat ndërrojnë pronësinë, drejtoritë rajonale të DPSHTRR-së nuk procedojnë me regjistrimin e pronësisë së mjetit në rast se për atë mjet nuk janë paguar taksat respektive.

Mjetet që regjistrohen për herë të parë, në momentin e targimit të tyre, paguajnë taksën vjetore të mjeteve të përdorura (TVMP) në raport me kohën e hyrjes në qarkullim në territorin e Shqipërisë. Në rast se mjeti regjistrohet në muajin janar, TVMP-ja paguhet e plotë, ndërsa për periudhën në vazhdim në raport me muajt e hyrjes në qarkullim, pavarësisht datës së muajit.

Për mjetet që dalin përfundimisht nga qarkullimi, në momentin e paraqitjes së qytetarit për çregjistrimin e përhershëm, llogaritja e vlerës së taksës do të jetë e barabartë në raport me periudhën, që mjeti ka qenë në qarkullim.

Pas datës së hyrjes në fuqi të ligjit nr. 120/2013 "Për disa ndryshime në ligjin nr. 9975, datë 28.7.2008 "Për taksat kombëtare", të ndryshuar, datë 18.4.2013, të gjithë pronarët e mjeteve që nuk kanë paguar taksën vjetore të mjeteve të përdorura, pavarësisht kur e kanë pasur datën e pagesës së taksës, paguajnë sipas këtij ligji.

Në rast se pronari i mjetit pagesën e taksës vjetore të mjetit të përdorur e bën brenda datës 30 qershor 2013, përveç të drejtës së pagimit të vetëm gjysmës së detyrimit të përllogaritur para hyrjes në fuqi të ligjit, përjashtohet edhe nga penalitetet për vonesë në pagesën e taksave. Për të gjitha pagesat e vonuara që kryhen pas datës 30 qershor 2013, llogarit penalitet përkatëse. DPSHTRR-ja merr të gjitha masat që të fillojë aplikimin e tyre në sistem nga 1 janari 2014.

P.sh., pronari i një mjeti me cilindratë 1900 cm3, me naftë dhe vit prodhimi 2001, për vitin 2013 duhet ta paguante taksën vjetore të mjeteve të përdorura në datën 15.2.2013, sipas përllogaritjeve për vlerën 15.200 lekë:

Rasti a) Nëse paraqitet për pagesë më 20 qershor 2013, paguan 7.600 lekë taksë dhe nuk paguan penalitete.

Rasti b) Nëse paraqitet për pagesë më 1.7.2013, paguan 7.600 lekë taksë dhe i përllogaritet 25% gjobë mbi shumën e taksës që ka paguar 6 muaj vonesë për pagesën e TVMP-së, por jo më shumë se 25%), pra në vlerën 1.900 lekë.

Drejtoria e Përgjithshme e Shërbimeve të Transportit Rrugor, si agjente e përcaktuar nga ligji për mbledhjen e kësaj takse, deklaron dhe paguan taksën e mjeteve të përdorura të transportit, në administratën tatimore, në përputhje me pikën 1.2.1 dhe 1.2.2 të këtij udhëzimi.

DPSHTRR-ja mban drejtpërsëdrejti vlerën e komisionit që përfiton të llogaritur në përputhje me këtë udhëzim. DPSHTRR-ja llogarit dhe transferon për llogari të njësive të qeverisjes vendore shumën e të ardhurave që ju takojnë këtyre njësive nga taksa e mbledhur, si dhe deklarojnë dhe paguajnë në llogari të Drejtorisë Rajonale Tatimore, shumën e mbetur, pasi zbritet vlera e komisionit që ata përfitojnë si dhe vlera e transferuar te njësitë e qeverisjes vendore.
Në rastet e tjetërsimit të mjetit, zyrat noteriale përpara se të kryejnë procedurat e nevojshme ligjore për shitjen e tij, i kërkojnë shitësit të mjetit vërtetim nga DPSHTRR-ja nëpërmjet drejtorive rajonale të shërbimeve të transportit rrugor që mjeti nuk është debitor i taksës vjetore të mjeteve të përdorura të transportit apo nuk është i bllokuar nga organet kompetente të përcaktuara me ligj.

Drejtoritë rajonale tatimore që të lëshojnë vërtetim "Për shlyerjen e detyrimeve tatimore" për çdo tatimpagues duhet të kërkojnë më parë vërtetim nga drejtoritë rajonale të shërbimeve të transportit rrugor për shlyerjen e "Taksës vjetore të mjeteve të përdorura", të mjeteve në pronësi

të tatimpaguesit.

2.4 Taksa e karbonit për benzinën, benzolin dhe gazoilin

Taksa e karbonit për benzinën (sipas kodeve të NKM-së 2710 12 41; 2710 12 45; 2710 12 49; 2710 12 51; 2710 12 59, për gazoilin, sipas kodeve tarifore 2710 19 31; 2710 19 35; 2710 19 43; 2710 19 46; 2710 19 47; 2710 19 48, për qymyrin (sipas krerëve të NKM-së 2701; 2702), për vajgurin (sipas kodeve tarifore të NKM-së 27 10 19 11 deri në 27 10 19 29), për solarin (sipas kodeve të NKM-së 2710 19 62 deri në 2710 19 68), për mazutin (sipas kodeve të NKM-së 2710 19 62 deri në 2710 19 68) dhe për koks nafte (sipas kodeve të NKM-së 2713 11 00; 2713 12 00). Taksa e karbonit caktohet në masën 1.5 lekë për litër për benzinën, 3 lekë për litër për gazoilin, 3 lekë për kilogram për qymyrin, 3 lekë për litër për solarin, 3 lekë/litri për mazutin, 3 lekë për litër për vajgurin dhe 3 lekë për kilogram për koks nafte.

Kjo taksë zbatohet si për benzinën, gazoilin, qymyrin, vajgurin, solarin, mazutin dhe koks nafte e importuar, ashtu edhe për ato të prodhuara në vend.
Për benzinën, gazoilin, qymyrin, vajgurin, solarin, mazuti n dhe koks nafte e importuar, importuesi në momentin e importimit paguan taksën e karbonit, pranë degëve doganore ku kryhen procedurat e zhdoganimit, për sasinë e importuar.

Deklarimi dhe pagesa e taksës së karbonit për benzinën, gazoilin, qymyrin, vajgurin, solarin, mazutin dhe koksin e naftës të importuar, në administratën tatimore, bëhet nga administrata doganore si agjente e përcaktuar nga ligji për mbledhjen e kësaj takse, në përputhje me pikën 1.2.1 dhe 1.2.2 të këtij udhëzimi.

Për benzinën, gazoilin, qymyrin, vajgurin, solarin, mazutin dhe koks nafte e prodhuar në vend, prodhuesit llogarisin detyrimin për taksën e karbonit në bazë të sasive të prodhuara të këtyre produkteve.

Deklarimi dhe pagesa e taksës së karbonit për produktet e mësipërme të prodhuara në vend, bëhet në administratën tatimore, nga çdo tatimpagues prodhues i tyre, në përputhje me pikën 1.2.1 dhe 1.2.2 të këtij udhëzimi. 
2.3.3 (e shfuqizuar)
2.5. Taksa e rentës minerare

Taksa e rentës minerare përcaktohet në pikën 4 të ligjit nr. 9975, datë 28.07.2008 "Për taksat kombëtare", të ndryshuar. Këshilli i Ministrave përcakton procedurat e arkëtimit së rentës minerare dhe dokumentacionin që duhet të paraqesë i licencuari, eksportuesi, për të vërtetuar çmimin e shitjes.
2.5.1- I) Në rastin kur zotëruesi i lejes së shfrytëzimit eksporton mineralin që ai ka nxjerrë nga nëntoka apo nënproduktin e prodhuar nga ky mineral, ai paguan taksën e rentës minerare në çastin e bërjes së deklaratës doganore. Pagesa mbi të dhënat e deklaratës së eksportit bëhet pranë degëve doganore ku kryhen procedurat e eksportimit nga subjekti zotërues i lejes së shfrytëzimit.
Shembull 1

a)
Zotëruesi i lejes së shfrytëzimit eksporton mineralin që nxjerr nga nëntoka të papërpunuar.

Në këtë rast renta minerare përcaktohet duke shumëzuar vlerën totale të shitjes me shumicë të mineralit që eksportohet (që është vlera e deklaruar në faturën e shitjes në bazë të çmimeve të eksportit me TVSH-0 dhe ku çmimi i shitjes në eksport kupton çmimin FOB Shqipëri), me përqindjen e rentës dhe konkretisht sa më poshtë:

Në subjekt, zotëruesi i lejes së shfrytëzimit të mineralit të kromit, nxjerr nga nëntoka dhe eksporton të papërpunuar një sasi minerali kromi prej 5000 tonësh. Për këtë sasi minerali që eksporton ky subjekt paguan rentën vetëm në doganë dhe detyrimi për rentën llogaritet me formulën e mëposhtme:

R = sasia e mineralit të eksportuar në ton x çmimi i eksportit x % e rentës = 5000 tonë x çmimi i eksportit të mineralit të kromit x 6% (përcaktuar në shtojcën nr. 2 të ligjit nr. 9975, datë 28.7.2008 "Për taksat kombëtare", të ndryshuar).

b)
Zotëruesi i lejes së shfrytëzimit, mineralin e nxjerrë nga sipërfaqja/nëntoka e përpunon më tej duke prodhuar nënprodukt të cilin e eksporton vetë.

b.1
Në rastin kur për mineralin e përfshirë në nënprodukt, ekziston një çmim tregu, detyrimi për rentën llogaritet si më poshtë:

R = sasia e nënproduktit që eksportohet x e normativat teknologjike të mineralit të përdorur për prodhimin e nënproduktit x çmimet e tregut të mineralit të përdorur për prodhimin e nënproduktit x përqindja e rentës së mineralit të përdorur për prodhimin e nënproduktit dhe konkretisht:

P.sh.: Një subjekt, i cili zotëron leje shfrytëzimi të gurit gëlqeror (paralelisht dhe prodhues çimentoje) ka prodhuar me gurin gëlqeror që ai ka nxjerrë vetë 250 tonë çimento të bardhë, të cilën e eksporton gjithashtu vetë. Renta në këtë rast llogaritet dhe paguhet mbi vlerën e gurit gëlqeror të përdorur për prodhimin e 250 tonë çimentoje sa vijon; renta = 250 tonë x 1.6 x 716 x 5% = 14320 lekë;

Subjekti zotërues i lejes së shfrytëzimit paguan pranë degës doganore ku bëhet zhdoganim i çimentos së bardhë rentën 14 320 lekë.

Vlera e gurit gëlqeror, mbi të cilën llogaritet renta (250 tonë x 1.6 x 716) vetëdeklarohet nga subjekti. Në çdo rast për llogaritjen e detyrimit të rentës merret vlera më e lartë ndërmjet vlerës së vetëdeklaruar nga subjekti eksportues dhe vlerës referuese të zbatuar nga autoriteti doganor. Normativat dhe vlerat referuese për llogaritjen e rentës përcaktohen në raportin e komisionin AD-HOC.

b.2
Në rastin kur për mineralin e përfshirë në nënprodukt, nuk ekziston një çmim tregu, detyrimi për rentën llogaritet si më poshtë:

Për llogaritjen e rentës fillimisht përcaktohet vlera e mineralit të përfshirë në nënprodukt në përputhje me metodikat e miratuara për këto raste (Raporti i Komisionit AD-HOC) sa më poshtë:

V
= vlera totale e shitjes së nënproduktit që eksportohet në bazë të çmimeve të eksportit x koeficientin që merr në konsideratë kostot e përpunimit dhe fitimin x normativat e mineralit për prodhimin e një njësie nënprodukti nga ku:

V
- është vlera e mineralit të përfshirë në nënproduktin e prodhuar, mbi të cilën llogaritet detyrimi për rentën dhe ku për mineralin nuk ka një çmim tregu dhe konkretisht:

P.sh. Nëse një subjekt zotëruesi i lejes së shfrytëzimit të mineralit të bakrit (paralelisht dhe prodhues koncentrati) me mineralin që ka nxjerrë vetë nga nëntoka, ka prodhuar koncentrat bakri të cilin gjithashtu e eksporton vetë. Duke supozuar se sasia e koncentratit të prodhuar është 1000 tonë bazuar në formulën e mësipërme, përcaktohet vlera e mineralit të bakrit të përdorur për prodhimin e kësaj sasie koncentreati bakri për:

V
= 1000 ton x 137.666 x 0.0625 = 8604.124 lekë. Kjo vlerë vetëdaklrohet nga subjekti.

Në çdo rast për llogaritjen e rentës merret vlera më e lartë ndërmjet vlerës së vetëdeklaruar nga subjekti eksportues dhe vlerës referuese të zbatuar nga autoriteti doganor.

Normativat e mineralit të bakrit të përdorur për prodhimin e nënproduktit në fjalë, si dhe koeficientët për njësi minerali, përcaktohen në raportin e komisionit AD-HOC, ndërsa çmimet e koncentratit janë çmimet e tregut në bursë.

Për përcaktimin e detyrimit për rentën vlera e mineralit llogaritur sa më sipër shumëzohet me % e rentës përcaktuar në shtojcën nr. 2 të ligjit nr. 9975, datë 28.7.2008 "Për taksat kombëtare", të ndryshuar dhe konkretisht:

Renta = 8604.125 x 6% = 516.2475 lekë

Zotëruesi i lejes së shfrytëzimit të mineralit të bakrit paralelisht dhe prodhues dhe eksportues i koncentratit të bakrit paguan rentën 516.2475 1 lekë vetëm në doganë në momentin e zhdoganimit të koncentratit të bakrit.

II. Nëse subjekti zotërues i lejes së shfrytëzimit eksporton mineralin e nxjerrë nga miniera apo nënproduktin e prodhuar nga ky mineral, nëpërmjet një subjekti tjetër të vetëm eksportues, renta, në këtë rast, paguhet si nga zotëruesi i lejes së shfrytëzimit, ashtu edhe nga eksportuesi. Renta, për produktin e shitur brenda vendit (mineral apo nënprodukt), paguhet nga zotëruesi i lejes së shfrytëzimit pranë drejtorisë rajonale tatimore ku subjekti është i regjistruar, ndërsa nga eksportuesi, pranë organit doganor në çastin e eksportimit të mineralit apo nënproduktit të blerë nga zotëruesi i lejes së shfrytëzimit.

Llogaritja dhe pagesa e rentës në rastin kur zotëruesi i lejes së shfrytëzimit i shet subjektit eksportues produktin mineral (mineralin apo nënproduktin që ai prodhon) bëhet sipas pikës 3 të vendimit të Këshillit të Ministrave nr. 7, datë 4.1.2012 "Për përcaktimin e procedurave dhe të dokumentacionit të nevojshëm për arkëtimin e taksës së rentës minerare". Ky subjekt paguan rentën pranë administratës tatimore për shitjet e bëra brenda vendit të bazuar në faturat e shitjes me TVSH.

Në momentin kur subjekti eksportues, eksporton mineralin që ka blerë nga zotëruesi i lejes së shfrytëzimit apo nënproduktin mineral, ai paguan rentën minerare vetëm për diferencën ndërmjet vlerës së rentës së përllogaritur në bazë të çmimeve të eksportit, që është çmimi FOB në Shqipëri, dhe vlerës së rentës të paguar nga zotëruesi i lejes së shfrytëzimit në përputhje me pikën 3 të vendimit nr.7, datë 4.1.2012 "Për përcaktimin e procedurave dhe të dokumentacionit të nevojshëm për arkëtimin e taksës së rentës minerare".

Në momentin e eksportit në degën doganore, në bazë të deklaratës së eksportit dhe dokumentacionit shoqërues, përllogaritet vlera e plotë dhe shuma e rentës minerare për sasinë e mineralit apo nënproduktit që po eksportohet.

Subjekti deklarues është i detyruar që në momentin e eksportimit, pranë organit doganor të vetëdeklarojë shumën e rentës minerare të paguar (pranë organeve tatimore) për sasinë e mineralit apo nënproduktit që po eksportohet, si dhe të depozitojë dokumentet përkatëse.

Shuma që do të paguhet në doganë, do të jetë diferenca ndërmjet shumës së llogaritur për vlerën e plotë të rentës dhe shumës së rentës së vetëdeklaruar si të paguar pranë organeve tatimore.

Organet tatimore, në bazë të të dhënave që marrin nga organet doganore, verifikojnë saktësinë e vetëdeklarimeve të bëra nga subjektet eksportuese dhe marrin masa për rregullimin e situatës në rast konstatimi të diferencave, si dhe njoftojnë organet doganore. 

Taksa e rentës minerare për mineralet apo nënproduktet e eksportuara nga personat juridikë dhe fizikë që detyrohen me ligj të paguajnë këtë taksë, paguhet në organet doganore në momentin e kryerjes së procedurës së eksportit.

Deklarimi nga personat fizikë dhe juridikë të rentës së paguar në doganë, në përputhje me formularin e deklarimit dhe pagesës së taksës së rentës minerale bëhet vetëm për efekt deklarativ. Dogana transferon të ardhurat e rentës minerale të eksportuar në buxhetin e shtetit.

Përqindja e rentës minerare për përmbajtjen e mineralit metalor në nënproduktin minerar është në masën sa 2/3 e normës së rentës së përcaktuar në shtojcën nr. 2, "Grupi i parë (I) Mineralet metalike" që i bashkëlidhet ligjit. Në shembujt e dhënë në këtë pikë për llogaritjen e rentës për nënproduktet,% e rentës për mineralet metalore korrektohet me 2/3 e normës së rentës së përcaktuar në shtojcën nr. 2, "Grupi i parë (I) Mineralet metalike.
2.5.2 Kur zotëruesi i lejes së shfrytëzimit shet për konsum final brenda vendit mineralin apo nënproduktin e prodhuar prej tij, ai llogarit taksën e rentës minerare, për të gjithë sasinë e shitur. Këta tatimpagues detyrohen të bëjnë deklaratën dhe të paguajnë rentën në përputhje me pikën 1.2.1 dhe 1.2.2 të këtij udhëzimi, sipas formatit të miratuar për deklarimin dhe pagesën e taksës së rentës minerare. 
2.5.3 Njësitë e qeverisjes vendore ku subjekti zotërues i lejes së shfrytëzimit zhvillon aktivitetin minerar, brenda datës 30 të çdo muaji, sipas formularit nr. 8 bashkëlidhur si pjesë përbërëse e këtij udhëzimi, bëjnë rakordimin me drejtoritë rajonale të tatimeve dhe degët e doganave për rentën minerare të mbledhur prej tyre. Një kopje të rakordimit, njësitë e qeverisjes vendore, brenda datës 5 të muajit pasardhës, e dërgojnë pranë Drejtorisë së Përgjithshme të Buxhetit në Ministrinë e Financave.

2.5.4 Drejtoritë rajonale tatimore dhe degët doganore të cilat janë agjentë tatimorë, brenda datës 30 të çdo muaji dërgojnë informacion analitik pranë Drejtorisë së Përgjithshme të Buxhetit në Ministrinë e Financave, për vlerën e rentës minerare të mbledhur, subjektin tatimor dhe njësitë e qeverisjes vendore ku kryhet aktiviteti, sipas formularit nr.9 bashkëlidhur këtij udhëzimi si pjesë përbërëse e tij.

2.5.5 Shpërndarja e të ardhurave të rentës minerare për komunat dhe bashkitë të cilat përfshihen në territorin e shoqërive (subjekteve), që zhvillojnë aktivitetin e prodhimit të naftës dhe që paguajnë rentën minerare, bëhet bazuar në shtojcën nr. 1, që i bashkëlidhet këtij udhëzimi si pjesë përbërëse e tij.

2.5.6 Pjesa e të ardhurave nga renta minerale, sipas përqindjes së përcaktuar në ligj, që u takon njësive të qeverisjes vendore (përfshirë edhe ato të naftës sipas pikës 2.5.5), shpërndahet nga strukturat përgjegjëse të buxhetit në Ministrinë e Financave. Ministria e Financave njofton zyrtarisht drejtorinë rajonale të tatimeve/ doganave, respektive, dhe njësinë e qeverisjes vendore, për masën e llogaritur të shpërndarjes së të ardhurave nga renta minerale. Drejtoritë rajonale të tatimeve dhe doganave paraqesin kërkesën për transferimin e fondit në degën përkatëse të thesarit. Dega e thesarit ku ndodhet drejtoria rajonale tatimore e tatimpaguesit procedon, duke përdorur metodën e transferimeve të brendshme në sistemin e informatizuar financiar të qeverisë. 2.6 Taksa e akteve dhe e pullës

Shtetasit, për çdo dokument të lëshuar nga zyrat e gjendjes civile, janë të detyruar të paguajnë taksën sipas shtojcës nr.3 të ligjit. Dokumentet e gjendjes civile janë të vlefshme vetëm kur kanë pullën e taksës të vulosur me vulën e gjendjes civile. Zyrat e gjendjes civile, si agjentë të përcaktuar nga ligji, deklarojnë dhe paguajnë taksën e akteve dhe të pullës, në administratën tatimore, në përputhje me pikën 1.2.1 dhe 1.2.2 të këtij udhëzimi. 
Derdhja e taksave të velura në llogarinë e organit tatimor do të bëhet jo më vonë se 5 ditë nga data e arkëtimit.

2.6. (e shfuqizuar)
2.7. Taksa për ushtrimin e veprimtarisë së peshkimit

Kjo taksë është vjetore dhe me vjeljen e saj ngarkohet Drejtoria e Politikave të Peshkimit në ministrinë përgjegjëse për ujërat. Pagesat e kësaj takse bëhen sipas shtojcës nr.4 të ligjit. Detyrimi për pagimin e kësaj takse lind në momentin e marrjes së lejes për ushtrimin e aktivitetit të peshkimit.

Drejtoria e Politikave të Peshkimit dhe degët e saj, si agjente të përcaktuara nga ligji, deklarojnë dhe paguajnë taksën për ushtrimin e veprimtarisë së peshkimit, në administratën tatimore, në përputhje me pikën 1.2.1 dhe 1.2.2 të këtij udhëzimi. 
2.8 Taksa e ambalazheve të plastikës dhe qelqit

2.8.1 a)
Në zbatim të neneve 3, 4 dhe 5 të ligjit nr. 9975, datë 28.7.2008, "Për taksat kombëtare", të ndryshuar, taksa e ambalazheve plastike caktohet në masën 100 lekë/kg dhe zbatohet si në import, ashtu edhe në prodhimin vendas. Vetëm për industrinë vendase të riciklimit, taksa për ambalazhet e prodhuara nga riciklimi i mbetjeve plastike të gjeneruara në vend caktohet në masën 50 lekë/kg. Këto ambalazhe e kanë përmbajtjen prej lënde të parë plastike, sipas klasifikimit të dhënë në kapitullin 39 të Nomenklaturës së Kombinuar të Mallrave në fuqi. Kjo taksë zbatohet për të gjithë artikujt prej plastike të kreut 3923 të Nomenklaturës së Kombinuar të Mallrave, në rastet kur importohen veçmas apo prodhohen në vend, si dhe kur materiali plastik zë, të paktën, 51 për qind të masës së përgjithshme të ambalazhit që ambalazhon produkte të tjera të klasifikuara në kapitujt, krerët, nënkrerët dhe kodet e tjera tarifore të nomenklaturës së kombinuar të mallrave p ër produkte që importohen apo prodhohen në vend.

Kjo taksë mblidhet nga administrata doganore në momentin e importit, në rastet kur ambalazhet plastike importohen dhe pagesa e taksës për sasitë e importuara të amballazhit plastik kryhet pranë degëve doganore ku janë kryer procedurat e zhdoganimit.
Taksa për ambalazhet e prodhuara nga riciklimi i mbetjeve plastike të gjeneruara në vend caktohet në masën 50 lekë/kg, me kusht që subjekti ta provojë këtë fakt me anë të kartës teknologjike të prodhimit, deklaratave të importimit të lëndëve të para, si dhe dokumentimit të blerjeve të lëndëve të para brenda vendit. Kjo taksë mblidhet nga administrata tatimore në rastet kur produktet paketohen, ruhen apo ambalazhohen me ambalazh plastik, të prodhuar nga riciklimi i mbetjeve plastike të gjeneruara në territorin e Republikës së Shqipërisë. Administrata tatimore është përgjegjëse për monitorimin e lëndëve të prodhuara nga riciklimi për qëllime përdorimi të ambalazheve.

Subjektet prodhuese të ambalazhit plastik nga riciklimi i mbetjeve plastike të gjeneruara në vend paguajnë taksën për të gjithë sasinë e shitur.

b)
Taksa e ambalazheve të qelqit caktohet në masën 10 lekë/kg dhe zbatohet si në import, ashtu edhe në prodhimin vendas. Kjo taksë zbatohet për të gjithë artikujt prej qelqi të përmendur në kreun 7010 të Nomenklaturës së Kombinuar të Mallrave, në rastet kur importohen veçmas, si dhe kur materiali i qelqit zë, të paktën, 80 për qind të masës së përgjithshme të ambalazhit që ambalazhon produkte të tjera të klasifikuara në kapitujt, krerët, nënkrerët dhe kodet e tjera tarifore të Nomenklaturës së Kombinuar të Mallrave.

Kjo taksë mblidhet nga administrata doganore në momentin e importit, në rastet kur ambalazhet e qelqit importohen dhe pagesa e taksës kryhet pranë degëve doganore ku janë kryer procedurat e zhdoganimit për sasitë e importuara. 2.8.2 Për qëllim të këtij udhëzimi dhe në zbatim të ligjit nr. 9975,datë 28.7.2008 "Për taksat kombëtare", i ndryshuar, "TAM" është shkurtimi i taksës së ambalazhit.

2.8.3 Importuesi për qëllimet e aplikimit të TAM duhet të marrë masa që, vetë apo nëpërmjet kompanisë prodhuese apo eksportuese, të bëjë ndarjen e llojeve të ambalazhit të produkteve të importuara. Deklarimi i ambalazhit në DAV në import bëhet në nivel artikulli. Kur për të njëjtin artikull ka ambalazhe të ndryshme, sipas kategorizimit plastikë apo qelq, detyrimisht në DAV për artikujt me kod tarifor të njëjtë do të bëhet deklarimi i ndarë (me BIS), por me kod të ndryshëm ambalazhi (kutia 31 e DAV).

2.8.4 Në llogaritjen e TAM zbritet pesha e paletave transportuese të drurit, të kartonit apo atyre metalike nga pesha përkatëse bruto.

Shembuj:

a)
Në rast se në import paraqitet ambalazh plastik, sipas kodeve tarifore të kreut 3923 të NK-së, TAM llogaritet mbi bazën e peshës neto, duke aplikuar nivel taksimi 100 lekë/kg;

b)
Në rast se në import paraqiten mallra në ambalazh qelqi, sipas kodeve tarifore të kreut 7010 të NK-së, TAM llogaritet në bazë të peshës neto, duke aplikuar nivel taksimi 10 lekë/kg;

c)
Në rast se në import paraqiten mallra të klasifikuara në kode tarifore të tjera të NK-së, në kutinë 31 të DAV, përdoret kodi përkatës i ambalazhit plastik dhe TAM zbatohet mbi diferencën e peshës bruto me atë neto, duke aplik uar nivel taksimi 100 lekë/kg. Në kutinë 38 të DAV, si peshë neto plotësohet pesha e produktit të konsumueshëm pa asnjë lloj ambalazhi;

d)
Në rast se në import paraqiten mallra të klasifikuara në kode tarifore të tjera të NK-së, në kutinë 31 të DAV përdoret kodi përkatës i amblazhit të qelqit, dhe TAM zbatohet mbi diferencën e peshës bruto me atë neto, duke aplikuar nivel taksimi 10 lekë/kg. Në kutinë 38 të DAV si peshë neto plotësohet pesha e produktit të konsumueshëm pa asnjë lloj ambalazhi;

e)
Në rast se në import, në të njëjtën ngarkesë, paraqiten mallra që janë të klasifikuara në krerët 3923 dhe 7010 të NK-së (pra, ka edhe ambalazh plastik bosh, edhe ambalazh qelqi bosh), atëherë DAV plotësohet në nivel artikulli (pra, me BIS); llogaritja e taksës për çdo artikull është sipas peshës neto përkatëse;

f)
Në rast se në import, në të njëjtën ngarkesë, paraqiten mallra që janë të paketuara në ambalazh plastik dhe qelqi (p.sh. vaj vegjetal i ambalazhuar një pjesë në shishe plastike dhe një pjesë në shishe qelqi), atëherë DAV plotësohet në nivel artikulli (pra, me BIS), duke përdorur kode të ndryshme ambalazhi për sasitë respektive; llogaritja e taksës për çdo artikull është sipas diferëncës së peshës bruto me atë neto për çdo artikull;

g)
Në rastet e importimit të produkteve gjysmë të gatshme (si p.sh. pipeta), të cilat janë qartësisht të destinuara për prodhimin e ambalazheve të plastikës apo të qelqit, TAM paguhet në momentin e importimit, pavarësisht nëse importuesi i importon këto produkte në funksion të aktivitetit të vet prodhues apo është importues i këtyre produkteve për qëllime tregtare.

2.8.5 Për mallrat me ambalazhe plastike apo qelqi, të prodhuara në vend, TAM do të paguhet në momentin e shitjes së mallrave, me faturë tatimore. Për efekt pagese, subjekti prodhues do të ndajë në faturën tatimore çdo shitje të mallrave sipas kapacitetit mbajtës të ambalazhit.

Në rastet kur personat juridikë apo fizikë, prodhues të mallrave që kërkojnë ambalazh plastik apo qelqi, furnizohen nga subjekte që importojnë apo prodhojnë këto ambalazhe, kërkojnë nga prodhuesi apo importuesi, krahas faturës tatimore, dhe pagesën e TAM në organet tatimore apo doganore.

Në rastet kur personat juridikë apo fizikë, prodhues të mallrave që kërkojnë ambalazh plastik apo qelqi, e prodhojnë vetë ambalazhin dhe e shesin atë për të tretë, do të paguajnë TAM për sasinë e shitur me faturë tatimore.

Në rastet kur personat juridikë apo fizikë, prodhues të mallrave që kërkojnë ambalazh plastik apo qelqi, furnizohen nga subjekte që importojnë apo prodhojnë këto ambalazhe, kërkojnë nga prodhuesi apo importuesi, krahas faturës tatimore, dhe pagesën e TAN në organet tatimore apo doganore.

Çdo person juridik apo fizik, prodhues i ambalazheve të plastikës dhe të qelqit, boshe për prodhimin e vet, si dhe çdo importues apo prodhues i ambalazheve boshe, në fund të çdo muaji do të deklarojnë stokun në organin tatimor ku është i regjistruar. Në rast të kundërt, organet tatimore do të llogarisin TAM-in e këtyre ambalazheve për të gjitha shitjet e kryera për çdo muaj.

Në rastet e importimit të produkteve gjysmë të gatshme që përkojnë sipas kodeve të NK-së të përcaktuara më lart, të cilat janë qartësisht të destinuara për prodhimin e ambalazheve të plastikës apo qelqit, të përcaktuara në ligjin nr. 9975, datë 28.7.2008 "Për taksat kombëtare", i ndryshuar, TAM paguhet në momentin e importimit, pavarësisht nëse importuesi është prodhues vendas dhe i importon këto produkte në funksion të aktivitetit të vet prodhues apo është importues i këtyre produkteve për qëllime tregtare.

2.8.6 Të gjitha subjektet prodhuese të ambalazheve të plastikës dhe të qelqit duhet të paraqesin pranë drejtorisë rajonale ku janë regjistruar, këto dokumente:

a)
Licencë/leje/miratim nga institucioni përkatës, për prodhimin e produkteve njëpërdorimëshe të plastikës dhe të qelqit;

b)
Kopje të kartës teknologjike të prodhimit.

Çdo ndryshim i kartës teknologjike duhet t'i njoftohet organit tatimor një muaj përpara.

2.8.7 Taksa për ambalazhet, të prodhuara nga riciklimi i mbetjeve plastike të gjeneruara në vend, caktohet në masën 50 lekë/kg. Kjo taksë mblidhet nga administrata tatimore, në rastet kur mallrat sipas përcaktimeve të ligjit nr. 9975, datë 28.7.2008 "Për taksat kombëtare", i ndryshuar, paketohen, ruhen apo ambalazhohen me ambalazh plastik, të prodhuar nga riciklimi i mbetjeve plastike të gjeneruara në territorin e Republikës së Shqipërisë.

Subjektet prodhuese të këtyre ambalazheve duhet të paraqesin pranë drejtorisë rajonale tatimore, ku janë të regjistruar kopje të kartës teknologjike të certifikuar nga një institut/laborator i njohur. Në fund të çdo muaji, këto subjekte duhet të paraqesin kopje të deklaratave të importimit të lëndëve të para, si dhe dokumentimin e blerjeve të lëndëve të para brenda vendit. Administrata tatimore është përgjegjëse

për monitorimin e lëndëve të prodhuara nga riciklimi për qëllime përdorimi të ambalazheve. 2.8.8. Për ambalazhet e plastikës dhe të qelqit të të gjitha llojeve të importuar, importuesi e paguan taksën përkatëse pranë degëve doganore ku kryhen procedurat e zhdoganimit, në momentin e kryerjes së këtyre procedurave.

Deklarimi dhe pagesa e taksës së ambalazheve në administratën tatimore, bëhet nga administrata doganore si agjente e përcaktuar nga ligji për mbledhjen e kësaj takse, në përputhje me pikën 1.2.1 dhe 1.2.2 të këtij udhëzimi.

Për ambalazhet e plastikës dhe të qelqit të të gjitha llojeve të prodhuar në vend, deklarimi dhe pagesa e taksës së ambalazheve në administratën tatimore, bëhet nga çdo tatimpagues prodhues i këtyre ambalazheve në vend, në përputhje me pikën 1.2.1 dhe 1.2.2 të këtij udhëzimi. 
2.9 Taksa mbi të drejtën e përdorimit të truallit shtetëror në përdorim.

Niveli, aplikimi dhe llogaritja e taksës mbi të drejtën e përdorimit të truallit shtetëror në përdorim, bëhet sipas përcaktimeve të bëra në ligjin nr. 10270, datë 22.04.2010 "Për të drejtën e privatizimit të truallit shtetëror në përdorim dhe për taksën mbi të drejtën e përdorimit të tij", si dhe akteve nënligjore në zbatim të tij.

Të gjithë personat juridikë dhe fizikë, subjekte të kësaj takse, janë të detyruar të deklarojnë dhe të paguajnë taksën mbi të drejtën e përdorimit të truallit shtetëror në përdorim, në përputhje me aktet ligjore dhe nënligjore të mësipërme, si dhe me pikën 1.2.1 dhe 1.2.2 të këtij udhëzimi.

2.10 Taksa mbi primet e shkruara, me përjashtim të primeve të sigurimit për produktet e jetës, shëndetit në udhëtim dhe kartonit jeshil.

Taksa mbi primet e shkruara, me përjashtim të primeve të sigurimit për produktet e jetës, shëndetit në udhëtim dhe kartonit jeshil, është 3(tre) për qind e shumës së primit.

Shoqëritë e sigurimit të licencuara nga Autoriteti i Mbikëqyrjes Financiare (AMF), në rolin e agjentit janë të detyruar të deklarojnë dhe të paguajnë taksën mbi primin, në përputhje me aktet ligjore dhe nënligjore të mësipërme, si dhe me pikën 1.2.1 dhe 1.2.2 të këtij udhëzimi.
3. PËRJASHTIMET NGA TAKSAT KOMBËTARE
3.1. Përjashtohen nga pagimi i taksës vjetore të mjeteve të përdorura:

a)
mjetet në pronësi të ambasadave dhe organizatave ndërkombëtare, që gëzojnë status diplomatik, të akredituara në Republikën e Shqipërisë, duke zbatuar parimin e reciprocitetit;

b.
Personat fizikë apo juridikë, të cilët deklarojnë se nuk do të qarkullojnë me mjete në pronësi të tyre gjatë vitit kalendarik,përkohësisht vetëm njëherë brenda një viti kalendarik,ose do të dalin përfundimisht nga qarkullimi dhe që dorëzojnë pranë Drejtorisë së Përgjithshme të Shërbimit të Transportit Rrugor, targën dhe lejen e qarkullimit, me kusht që të kenë paguar detyrime të prapambetura, nëse kanë.

b.1)
Pagesat e taksës së mjeteve të bllokuara me vendim të gjykatës, prokurorisë etj., për periudhën në të cilën mjeti ka qenë i bllokuar dhe pagesat e taksës së mjeteve të vërtetuara si të vjedhura nga organet e prokurorisë. 

c)
autoveturat tip 4+1 vende dhe me cilindratë jo më shumë se 2500 kubikë, kur këto mjete kalojnë në zotërim të invalidëve e të veteranëve të luftës kundër pushtuesve nazifashistë të popullit shqiptar, invalidëve të punës, të verbërve, invalidëve paraplegjikë dhe tetraplegjikë që e fitojnë këtë status në bazë të ligjeve përkatëse dhe përdoren vetëm për nevojat e tyre personale dhe jo për veprimtari private.

Përjashtimi nga pagimi i taksës bëhet vetëm kur veprimet bëhen në emër të veteranit të luftës, invalidit të punës a të luftës, të verbrit, të sëmurëve paraplegjikë dhe tetraplegjikë.

Veterani i luftës, invalidi i luftës apo i punës, personat e verbër, si dhe të sëmurët paraplegjikë dhe tetraplegjikë duhet të paraqesin pranë agjentit tatimor librezën përkatëse, së bashku me dokumentin e identifikimit të personit që përfiton përjashtimin nga taksa dhe vërtetimin që nuk kryen veprimtari ekonomike.

d)
makinat bujqësore. 
dh)
detyrimet e prapambetura, për mjetet e sekuestruara apo të konfiskuara me vendim të formës së prerë të gjykatës, të cilat i kalojnë në administrim Agjencisë së Administrimit të Pasurive të Sekuestrua ra dhe Konfiskuara (AAPSK) për qëllime përdorimi apo rishitjeje.

Për këto mjete AAPSK-ja kryen procedurat e nevojshme për rihedhje në qarkullim apo shitje dhe detyrimi për taksën vjetore të mjeteve të përdorura lind në momentin e pajisjes së tyre me lejen e re të qarkullimit, pavarësisht se cili është pronari i tyre.

2. Përjashtohen nga pagimi i taksës së mjeteve të përdorura të transportit, në import dhe në shitje, autoveturat tip 4+1 vende dhe me cilindratë jo më shumë se 2500 kubikë, kur këto mjete kalojnë në zotërim të invalidëve e të veteranëve të luftës kundër pushtuesve nazifashistë të popullit shqiptar, invalidëve të punës, të verbërve, invalidëve paraplegjikë dhe tetraplegjikë që e fitojnë këtë status në bazë të ligjeve përkatëse dhe përdoren vetëm për nevojat e tyre personale dhe jo për veprimtari private. Kjo kategori përfiton përjashtimin e kësaj takse sa here tjetërsojnë një mjet, si në import edhe në shitje.

Për shembull: Nëse një invalid importon një mjet për nevoja personale në këtë rast ai bëhet pronar i mjetit dhe përjashtohet nga taksa e mjetit në momentin e importimit. Edhe nëse invalidi e shet ketë mjet pas dy vitesh, ai përjashtohet nga taksa e mjetit të përdorur në momentin e shitjes.

Përjashtimi nga pagimi i taksave të mësipërme bëhet vetëm kur veprimet bëhen në emër të veteranit të luftës, invalidit të punës a të luftës, të verbërit, të sëmurëve paraplegjikë dhe tetraplegjikë.

Veterani i luftës, invalidi i luftës apo i punës, personat e verbër, si dhe të sëmurët paraplegjikë dhe tetraplegjikë duhet të paraqesin pranë agjentit tatimor, librezën përkatëse së bashku me dokumentin e identifikimit të personit që përfiton përjashtimin nga taksa.

3.2 Përjashtohen nga pagimi i taksës së akteve dhe të pullës:
a)
veprimet zyrtare, që kërkohen nga autoritetet e huaja, në bazë reciprociteti;

b)
regjistrimi i lindjeve dhe i vdekjeve, si dhe shënimet në regjistrat e gjendjes civile 4. 

3.3 Përjashtohen nga pagimi i taksës së qarkullimit dhe taksës së karbonit anijet e peshkimit. Sasitë, kushtet dhe kriteret përcaktohen me vendim të Këshillit të Ministrave.
4.1. Personat që gëzojnë statusin e invalidit, në bazë të ligjit nr. 7889, datë 14.12.1994 "Për statusin e invalidit", të ndryshuar, statusin e invalidit të luftës, në bazë të ligjit nr. 7663, datë 20.1.1993 "Për statusin e invalidit të luftës kundër pushtuesve nazifashistë të popullit shqiptar", statusin e veteranit të luftës, në bazë të ligjit nr. 7874, datë 17.11.1994 "Për statusin e veteranit të luftës kundër pushtuesve nazifashistë të popullit shqiptar", të ndryshuar, apo statusin e të verbërit, në bazë të ligjit nr. 8098, datë 28.3.1996 "Për statusin e të verbërit", përjashtohen nga:

a)
tarifa për shërbimet konsullore e Ministrisë së Punëve të Jashtme apo e ambasadave tona jashtë vendit;

b)
tarifa për përdorimin e aparateve televizive e Radiotelevizionit Publik;

c)
tarifa për pajisjen me pasaportë lundrimi e Kapitanerisë së Porteve;

ç)
tarifa e pajisjes me leje drejtimi e Drejtorisë së Përgjithshme të Shërbimeve të Transportit Rrugor.

2. Personat e sipërpërmendur nuk i përfitojnë këto përjashtime nëse kryejnë veprimtari private si persona fizikë apo juridikë.

4.2 Përjashtohen nga pagimi i taksës së ambalazheve të plastikës dhe të qelqit:

a)
importimi për nevoja zyrtare dhe personale, në kuadër të misioneve diplomatike dhe konsullore, përfshirë edhe konsujt e nderit, si dhe misionet speciale të akredituara në Shqipëri;

b)
importimi për nevoja zyrtare dhe personale të organizmave ndërkombëtarë, të njohur si të tillë nga Republika e Shqipërisë e sipas limiteve dhe kushteve të përcaktuara në konventat ndërkombëtare, në bazë të të cilave janë formuar këta organizma ose në marrëveshjet reciproke;

c)
importimi i produkteve për qëllime të ndihmave humanitare;

ç)
ambalazhet plastike të importuara veçmas apo kur ambalazhojnë artikuj të tjerë të Nomenklaturës së Kombinuar të Mallrave, si më poshtë:

i) arkat plastike;

ii) fuçitë me kapacitet >=20 litra;

iii) kapakët e CD-ve dhe DVD-ve;

iv) kutitë paketuese dhe tasat për ushqime;

v) kutitë e votimit;

vi) mbajtëset për kafe, çaj, erëza;

vii) mbajtëset për ushqimet, si: marmelatë, bukë, salcë, fruta, gjalpë, vaj etj.;

viii) paketuesit për serumet, gjakun dhe barnat mjekësore;

d)
ambalazhe qelqi, të importuara veçmas apo kur ambalazhojnë artikuj të tjerë të Nomenklaturës së Kombinuar të Mallrave, si më poshtë:

i) ampulat për barnat mjekësore;

ii) shishet për mbajtjen e serumit, gjakut dhe barnave mjekësore;

dh)
ambalazhet plastike dhe qelqi, të vendosura nën regjime doganore pezulluese.

4. TARIFAT E SHËRBIMIT
Në zbatim të nenit 11 të ligjit nr.9975, datë 28.7.2008 "Për taksat kombëtare" nivelet e tarifave të shërbimit, për tarifat të cilat arkëtohen nga organet tatimore dhe doganore, do të përcaktohen me udhëzim të Ministrit të Financave, ndërsa tarifat të cilat mblidhen nga institucione të tjera, do të përcaktohen me udhëzim të përbashkët të Ministrit të Financave dhe titullarit të institucioneve respektive.

5. ZBATIMI I UDHËZIMIT
Ngarkohet me zbatimin e këtij udhëzimi Drejtoria e Përgjithshme e Tatimeve, Drejtoria e

Përgjithshme e Doganave, degët e tyre dhe agjentët përkatës.

6. SHFUQIZIME
Udhëzimi nr.1, datë 30.1.2006 "Për sistemin e taksave në Republikën e Shqipërisë, i ndryshuar", shfuqizohet.

7. HYRJA NË FUQI
Ky udhëzim hyn në fuqi me botimin në Fletoren Zyrtare.

MINISTRI I FINANCAVE

Ridvan Bode

Formulari nr.1

AKTRAKORDIMI MUJOR I TAKSËS SË PËR MUAJIN 

Në mijë lekë

Lloji i taksës Shuma e taksave të arkëtuara Shuma e taksave të derdhura në llogarinë e tatimeve Diferenca e pagesës (+ose-) Komisioni i agjentit tatimor

Drejtoria Rajonale e Tatimeve Agjenti tatimor

Formulari nr.2

REGJISTRI DITOR I TAKSAVE VJETORE TË QARKULLIMIT RRUGOR PËR VITIN

Nr. 

Numri i Data Emri mbiemri i pronarit Targa Lloji i mjetit Tonazhi ose nr. vend Vlera e taksës (në lekë) Numri i grupit të mjetit (sipas faturës)

Faturës Market 

Drejtoria rajonale e transportit rrugor

Formular nr.3

REGJISTRI DITOR I TAKSËS SË IMPORTIMIT TË AUTOMJETEVE TË PËRDORURA

Nr. Emri i zotëruesit të mjetit Lloji i mjeteve Viti i prodhimit të mjetit Lloji i karburantit Masa e taksës Shuma e taksave të paguara

Dega e doganës

Formular nr.4

DEKLARIMI I TAKSËS SË AMBALAZHEVE PLASTIKE

Shoqëria_____________

DEKLARATË

Për muajin _________

Nr. Lloji i ambalazhit sipas volumit Sasia në copë Taksa për njësi Detyrimi i pagesës së taksës Derdhur në tatime

1 

2 

3 

4 

5 

6 

7 

8 

9 

Etj. 

Shuma 

Administratori

Formulari nr. 5 

Aktrakordimi i taksës së rentës minerare për muajin______

Subjekti___________

Lloji i mineralit Sasia e prodhuar Sasia e shitur Subjekti blerës adresa Taksa e paguar

Administratori

(Emër, mbiemër)

Data ______

Formular nr.6

REGJISTRI I PËRJASHTIMEVE NGA PAGESAT E TAKSAVE

Nr. rendor Emri i takspaguesit Statusi ligjor i përjashtimit Lloji i taksës Vlera e taksës

Agjenti tatimor

SHTOJCA NR. 1

TABELA DEKLARUESE E AMBALAZHIT TË SHITUR NGA PRODHUESI

Tabela deklaruese e ambalazhit te shitur nga prodhuesi

(Për llogaritjen e taksës së ambalazheve njëpërdorimëshe të plastikës dhe të qelqit (TAN))

Emri tregtar i subjekti prodhues (njekohesisht shites) shqiptar

NIPT-i
'

Adresa:

Nr. i telefonit

Nr.
Lloji i ambalazhit të

Prodhuar për muajin Njësia
Periudha mujore e shitjes
Sasia e shitur
Nr. i faturës shitjes
Tak

Sa për njësi
Detyrimi në lekë për t'u paguar
Nr. i dokum të pagesës së taksës

Nga data____.
Në datën___.__.

a
b
c
d
e
f
g
h
i
j

1
kg

2
kg

3
kg

4
kg

5
kg

6
kg

Subjekti deklarues Data e deklarimit

(emër, mbiemër, firmë)
. . 201____

Shënim

Kjo tabelë dorëzohet nga tatimpaguesi prodhues (njëkohësisht shitës) i ambalazhit brenda datës 5 të muajit pasardhës, në drejtorinë rajonale tatimore ku është i regjistruar, shoqëruar me dokumentin e pagesës.

Formulari plotësohet në dy kopje. Një kopje e mban drejtoria rajonale tatimore dhe kopjen tjetër tatimpaguesi i regjistruar.

Formulari plotësohet në dy kopje. Një kopje e mban drejtoria rajonale tatimore dhe kopjen tjetër tatimpaguesi.

Në përputhje me kolonën "g" dhe "j" të këtij formulari tatimpaguesi i bashkëlidh formularit listën me numrin dhe datë të faturës së shitjes, si dhe listën me nr. , datë __.__.____, të mandatpagesës së taksës.

UDHËZUES

PËR MËNYRËN E PLOTËSIMIT TË FORMULARIT TË DEKLARIMIT DHE PAGESËS SË TAKSËS SË RENTËS MINERARE

1.
"Numri serial" gjenerohet nga Drejtoria Rajonale Tatimore dhe shërben për të azhurnuar regjistrimet kur paraqitet deklarata.

2.
"Periudha tatimore" është mujore.

3.
"Numri i identifikimit të personit të tatueshëm (NIPT)" është numri i dhënë nga Qendra Kombëtare e Regjistrimit/Drejtoria Rajonale Tatimore dhe që identifikon personin e tatueshëm në të gjitha marrëdhëniet me Drejtorinë Rajonale Tatimore.
4.
"Emri tregtar i personit të tatueshëm" është emri me të cilin paraqitet veprimtaria dhe që shënohet në certifikatën e NIPT-it.

5.
"Emri, mbiemri i personit fizik" vendoset kur veprimtaria ekonomike kryhet nga një person fizik dhe nuk ka emër tregtar.
6.
"Adresa" tregohet për vendin kryesor të ushtrimit të veprimtarisë. Kjo adresë është treguar edhe në certifikatën e NIPT-it.

7.
"Numri i telefonit" (në qoftë se ka) tregon numrin e telefonit në vendin kryesor të ushtrimit të veprimtarisë ekonomike.
I. Shitjet për konsum final brenda vendit janë shitjet e muajit për të cilin deklarohet, shitje të kryera nga zotëruesi i lejes së shfrytëzimit të mineralit të papërpunuar që ai nxjerr nga sipërfaqja/nëntoka, si dhe shitjet e nënproduktit të prodhuar nga zotëruesi i lejes së shfrytëzimit me mineralin që ai vetë ka nxjerrë nga sipërfaqja/nëntoka.

8.
"Vlera e taksueshme e mineralit" [8] është baza e taksueshme mbi të cilën aplikohet % e rentës, që në rastin e shitjes së mineralit të papërpunuar nga zotëruesi i lejes, për konsum final brenda vendit, është e njëjtë me vlerën totale të shitjeve me rubrikën [9].
9.
"Vlera totale e shitjeve të mineralit" [9] është totali i shitjeve për konsum final brenda vendit, të kryera nga zotëruesi i lejes së shfrytëzimit, për muajin në të cilin deklarohet, të mineralit të papërpunuar, mbi bazën e çmimeve të tregut, bazua r në faturat e shitjes me TVSH.

10.
"Vlera e taksueshme e nënproduktit" [10] është baza e taksueshme mbi të cilën aplikohet % e rentës, për nënproduktet e prodhuara nga zotëruesi i lejes së shfrytëzimit (me mineralin që ai vetë nxjerr nga sipërfaqja/nëntoka), të cilat ai i shet për konsum final brenda vendit dhe që është vetëm vlera e mineralit të përdorur për prodhimin e këtyre nënprodukteve. Vlera deklarohet nga zotëruesi i lejes së shfrytëzimit i cili në këtë rast është dhe prodhuesi i nënproduktit, mbi bazën e normativave teknologjike dhe çmimeve të tregut të mineralit të përfshirë në nënprodukt. Ky çmim nuk duhet të jetë më i vogël se çmimi referues i përcaktuar në Raportin e Komisionit AD-HOC. Po ashtu, normativat teknologjike mbi të cilat llogaritet minerali i përfshirë në nënprodukt, nuk duhet të jenë më të ulëta se ato të përcaktuara në raportin e Komisionit AD-HOC.
11.
"Vlera totale e shitjeve të nënproduktit" [11] është totali i shitjeve të kryera nga zotëruesi i lejes së shfrytëzimit, për muajin për të cilin deklarohet, për konsum final brenda vendit, të nënproduktit të prodhuar nga ana e tij (me mineralin për të cilin zbatohet renta minerare dhe që është përfshirë në nënprodukt nga zotëruesi i lejes së shfrytëzimit), bazuar në faturat e shitjes me TVSH.

12. "Renta e llogaritur për shitjen e mineralit" [12], tregon rentën që duhet të paguhet nga zotëruesi i lejes së shfrytëzimit për mineralin e papërpunuar të shitur për konsum final brenda vendit, e cila rezulton duke shumëzuar vlerën e taksueshme, rubrikën [8] me % e rentës së miratuar për mineralet, bazuar në shtojcën 2 të ligjit nr. 9975, datë 28.7.2008, i ndryshuar, për muajin për të cilin deklarohet.
13.
"Renta e llogaritur për shitjen e nënproduktit" [13], tregon rentën që duhet të paguhet nga zotëruesi i lejes së shfrytëzimit për mineralin që ai vetë ka nxjerrë nga sipërfaqa/nëntoka, dhe që e ka përdorur për prodhimin e nënproduktit të shitur për konsum final brenda vendit, e cila del duke shumëzuar vlerën e taksueshme, rubrikën [10] me % e rentës së miratuar për mineralet, bazuar në shtojcën 2 të ligjit nr. 9975, datë 28.7.2008, i ndryshuar (si dhe në raportin e Komisionit AD-HOC), për muajin për të cilin deklarohet.

14.
"Totali i rentës për t'u paguar" [14], tregon shumën totale të rentës që duhet të paguhet nga zotëruesi i lejes së shfrytëzimit për shitjet për konsum final brenda vendit dhe rezulton nga shuma e rubrikave [12] + [13].
II.
Eksporte të kryera nga vetë zotëruesi i lejes së shfrytëzimit të mineralit të papërpunuar që ai ka nxjerrë nga sipërfaqja/nëntoka, si dhe eksporte të kryera nga vetë zotëruesi i lejes së shfrytëzimit të nënproduktit të prodhuar prej tij me mineralin, që ai vetë ka nxjerrë nga sipërfaqja/nëntoka.

15.
"Vlera e taksueshme e mineralit të eksportuar" [15] është baza e taksueshme mbi të cilën aplikohet % e rentës, që në rastin e eksporteve nga vetë zotëruesi i lejes së mineralit të papërpunuar është vlera totale e eksporteve të mineralit të papërpunuar, e njëjtë me rubrikën [16].
16.
"Vlera totale e mineralit të eksportuar" [16] është vlera e eksportit të mineralit të papërpunuar nga zotëruesi i lejes për muajin në të cilin deklarohet mbi bazën e çmimeve të eksportit, që është çmimi FOB Shqipëri.

17.
"Vlera e taksueshme e nënproduktit të eksportuar" [17] është baza e taksueshme mbi të cilën aplikohet % e rentës, për nënproduktet e prodhuara nga zotëruesi i lejes së shfrytëzimit (me mineralin që ai vetë nxjerr nga sipërfaqja/nëntoka), të cilat ai i eksporton për muajin për të cilin deklarohet dhe llogaritet vetëm për vlerën e mineralit të përdorur për prodhimin e këtyre nënprodukteve. Vlera deklarohet nga zotëruesi i lejes së shfrytëzimit, mbi bazën e normativave teknologjike dhe çmimeve të mineralit të përfshirë në nënprodukt. Ky çmim nuk duhet të jetë më i vogël se çmimi referues i përcaktuar në Raportin e Komisionit AD-HOC. Po ashtu, normativat teknologjike mbi të cilat llogaritet minerali i përfshirë në nënprodukt nuk duhet të jenë më të ulëta se ato të përcaktuara në raportin e Komisionit AD-HOC.
18.
"Vlera totale e nënproduktit të eksportuar" [18] tregon vlerën e eksporteve të kryera nga vetë zotëruesi i lejes së shfrytëzimit për muajin në të cilin deklarohet, të nënproduktit të prodhuar me mineralin që ky zotërues i lejes ka nxjerrë nga sipërfaqja/nëntoka, mbi bazën e çmimeve të eksportit, që është çmimi FOB Shqipëri.

19.
"Renta e llogaritur për mineralin e eksportuar" [19], tregon vlerën e rentës që duhet të paguhet nga zotëruesi i lejes së shfrytëzimit për mineralin e papërpunuar, të eksportuar nga ana e tij për muajin për të cilin deklarohet, e cila rezulton duke shumëzuar vlerën e taksueshme [15] me % e rentës të miratuar për këto minerale, bazuar në shtojcën 2 të ligjit nr. 9975, datë 28.7.2008, i ndryshuar.
20.
"Renta e paguar për mineralin e eksportuar" [20] tregon rentën e paguar në doganë për mineralin e papërpunuar, që zotëruesi i lejes nxjerr nga sipërfaqja/nëntoka dhe e ekspor ton ai vetë në muajin për të cilin deklarohet.

21.
"Renta e llogaritur për nënproduktin e eksportuar" [21], tregon rentën që duhet të paguhet nga zotëruesi i lejes së shfrytëzimit për mineralin që ai vetë ka nxjerrë nga sipërfaqja/nëntoka, dhe që e ka përdorur për prodhimin e nënproduktit të eksportuar nga ana e tij për muajin për të cilin deklarohet, dhe që rezulton duke shumëzuar vlerën e taksueshme [17] me % e rentës së miratuar për këtë mineral bazuar në shtojcën 2 të ligjit nr. 9975, datë 28.7.2008, i ndryshuar (si dhe në Raportin e Komisionit AD-HOC).
22.
"Renta e paguar për nënproduktin e eksportuar" [22] tregon rentën e paguar në doganë për mineralin e përfshirë në nënproduktet e eksportuara nga zotëruesi i lejes së shfrytëzimit për muajin për të cilin deklarohet (nënprodukte të cilat ai i ka prodhuar vetë me mineralin që ai vetë ka nxjerrë nga sipërfaqja/nëntoka).

23.
"Totali i rentës së llogaritur" [23], tregon shumën totale të rentës që duhet të paguhet nga zotëruesi i lejes së shfrytëzimit, pra shumën e rentës së llogaritur për mineralin e eksportuar me rentën e llogaritur për nënproduktin e mineralit të eksportuar dhe është shuma e rubrikave [19] + [21].
24.
"Totali i rentës së paguar" [24] tregon shumën totale të rentës që është paguar në doganë nga zotëruesi i lejes së shfrytëzimit, pra shumën e rentës së paguar për mineralin e eksportuar me rentën e paguar për nënproduktin e mineralit të eksportuar dhe është shuma e rubrikave [20] + [22].

III.
Eksporte me të tretë
III/1. Shitje nga zotëruesi i lejes së shfrytëzimit tek eksportuesi, të mineralit të papërpunuar që zotëruesi i lejes nxjerr nga sipërfaqja/nëntoka me destinacion eksport, si dhe shitje nga zotëruesi i lejes së shfrytëzimit tek eksportuesi, të nënproduktit të prodhuar nga zotëruesi i lejes (me mineralin që ai ka nxjerrë nga sipërfaqja/nëntoka) me destinacion eksport. Shënim: Zotëruesi i lejes i cili nxjerr mineralin në këtë rast nuk është ai vetë eksportuesi i mineralit apo nënproduktit.

25.
"Vlera e taksueshme e mineralit" [25] është baza e taksueshme mbi të cilën aplikohet % e rentës, që në rastin e shitjes së mineralit të papërpunuar nga zotëruesi i lejes tek eksportuesi, është e njëjtë me vlerën totale të shitjeve [26].
26.
"Vlera totale e mineralit" [26] janë shitjet, brenda vendit, nga zotëruesi i lejes tek eksportuesi për muajin në të cilin deklarohet, mbi bazën e çmimeve të tregut brenda vendit, bazuar në faturat e shitjes me TVSH, të mineralit të papërpunuar të nxjerrë nga sipërfaqja/nëntoka nga zotëruesi i lejes.

27.
"Vlera e taksueshme e nënproduktit" [27] është baza e taksueshme mbi të cilën aplikohet % e rentës, për nënproduktet e prodhuara nga zotëruesi i lejes së shfrytëzimit (me mineralin që ai vetë nxjerr nga sipërfaqja/nëntoka), të cilat ai i shet brenda vendit tek eksportuesi dhe që është vetëm vlera e mineralit të përdorur për prodhimin e këtyre nënprodukteve. Vlera deklarohet nga zotëruesi i lejes, mbi bazën e normativave teknologjike dhe çmimeve të mineralit të përfshirë në nënproduktin e shitur tek eksportuesi, i cili nuk duhet të jetë më i vogël se çmimi referues i përcaktuar në Raportin e Komisionit AD-HOC. Po ashtu, normativat teknologjike mbi të cilat llogaritet minerali i përfshirë në nënprodukt, nuk duhet të jenë më të ulëta se ato të përcaktuara në raportin e Komisionit AD-HOC.
28.
"Vlera totale e nënproduktit" [28] janë shitjet brenda vendit, nga zotëruesi i lejes tek eksportuesi, për muajin në të cilin deklarohet, mbi bazën e çmimeve të tregut brenda vendit, bazuar në faturat e shitjes me TVSH të nënproduktit të prodhuar nga zotëruesi i lejes së shfrytëzimit.

29.
"Renta e llogaritur për mineralin" [29], tregon rentën që duhet të paguhet nga zotëruesi i lejes së shfrytëzimit për mineralin e papërpunuar të shitur brenda vendit tek eksportuesi, e cila del duke shumëzuar vlerën e tatueshme [25] me % e rentës të miratuar për këtë mineral bazuar në shtojcën 2 të ligjit nr. 9975, datë 28.7.2008, i ndryshuar.
30.
"Renta e llogaritur për nënproduktin" [30], tregon rentën që duhet të paguhet nga zotëruesi i lejes së shfrytëzimit për mineralin që ai vetë ka nxjerrë nga sipërfaqja/nëntoka, dhe që e ka përdorur për prodhimin e nënproduktit të shitur brenda vendit tek eksportuesi, e cila del duke shumëzuar vlerën e rubrikës [27] me % e rentës të miratuar për këtë mineral, bazuar në shtojcën 2 të ligjit nr. 9975, datë 28.7.2008, i ndryshuar, (si dhe në raportin e Komisionit AD-HOC).

31.
"Totali i rentës për t'u paguar" [31], tregon shumën totale të rentës që duhet të paguhet nga zotëruesi i lejes së shfrytëzimit dhe është shuma e rubrikave [29] + [30].
III/2. Eksporte nga eksportuesi i mineralit/nënproduktit që ai ka blerë brenda vendit nga zotëruesi i lejes së shfrytëzimit në përputhje me pikën III/1 të këtij udhëzuesi.

32.
"Vlera e taksueshme e mineralit" [32] është baza e taksueshme mbi të cilën aplikohet % e rentës që është vlera totale e eksporteve të bëra nga eksportuesi për muajin për të cilin deklarohet, i mineralit të papërpunuar të blerë nga zotëruesi i lejes së shfrytëzimit [33].
33.
"Vlera totale e mineralit" [33] është vlera e eksportuar nga eksportuesi për muajin në të cilin deklarohet mbi bazën e çmimeve të eksportit, që është çmimi FOB Shqipëri, të mineralit të papërpunuar që ky eksportues ka blerë nga zotëruesi i lejes së shfrytëzimit.

34.
"Vlera e taksueshme e nënproduktit" [34] është baza e taksueshme mbi të cilën aplikohet % e rentës, për nënproduktet e eksportuara nga eksportuesi, për muajin për të cilin deklarohet, nënprodukte, të cilat ai i ka blerë nga zotëruesi i lejes së shfrytëzimit. Baza e taksueshme llogaritet vetëm për vlerën e mineralit të përdorur për prodhimin e këtyre nënprodukteve. Vlera deklarohet nga eksportuesi, mbi bazën e normativave teknologjike dhe çmimeve të mineralit të përfshirë në nënprodukt i cili nuk duhet të jetë më i vogël se çmimi referues dhe i përcaktuar në Raportin e Komisionit AD-HOC. Po ashtu, normativat teknologjike mbi të cilat llogaritet minerali i përfshirë në nënprodukt nuk duhet të jenë më të ulëta se ato të përcaktuara në raportin e Komisionit AD-HOC.
35.
"Vlera totale e nënproduktit" [35] tregon vlerën e eksporteve të bëra nga eksportuesi për muajin në të cilin deklarohet, mbi bazën e çmimeve të eksportit, të nënprodukteve të prodhuara dhe të blera nga zotëruesi i lejes.

36.
"Renta e paguar nga zotëruesi i lejes për mineralin me destinacion eksportin" [36], tregon rentën që ka paguar zotëruesi i lejes te drejtoria rajonale tatimore, për mineralin e papërpunuar të shitur tek eksportuesi brenda vendit për muajin për të cilin deklarohet. Renta e paguar nga zotëruesi vërtetohet nga eksportuesi në doganë në përputhje me dispozitat ligjore në fuqi.
37.
"Renta e paguar në doganë për mineralin" [37] tregon rentën e paguar në doganë nga eksportuesi, për eksportin e mineralit të papërpunuar që ai ka blerë nga zotëruesi i lejes së shfrytëzimit. Renta e paguar në doganë del si rezultat i diferencës së mineralit të eksportuar të vlerësuar me çmimet e eksportit {rubrika [32]} shumëzuar me % e rentës të përcaktuar në ligj minus rentën e paguar nga zotëruesi i lejes për këtë sasi. Renta e paguar nga zotëruesi vërtetohet nga eksportuesi në doganë në përputhje me dispozitat ligjore në fuqi.

38.
"Renta e paguar nga zotëruesi i lejes për nënproduktin me destinacion eksportin" [38], tregon rentën e paguar nga zotëruesi i lejes së shfrytëzimit te drejtoria rajonale tatimore, për mineralin e përfshirë në nënproduktin që ka shitur tek eksportuesi për muajin për të cilin deklarohet. Renta e paguar nga zotëruesi vërtetohet nga eksportuesi në doganë në përputhje me dispozitat ligjore në fuqi.
39.
"Renta e paguar në doganë për nënproduktin" [39] tregon rentën e paguar në doganë nga eksportuesi për mineralin e përfshirë në nënproduktet që eksporton, nënprodukte të cilat ai i ka blerë brenda vendit nga zotëruesi i lejes së shfrytëzimit. Renta e paguar në doganë del si rezultat i diferencës së rubrikës [34] shumëzuar me % e rentës të përcaktuar në ligj (si dhe në raportin e Komisionit AD-HOC) minus rentën e paguar nga zotëruesi i lejes për këtë sasi minerali të përfshirë në nënproduktin që eksportohet. Renta e paguar nga zotëruesi vërtetohet nga eksportuesi në doganë në përputhje me dispozitat ligjore në fuqi.

40.
"Totali i rentës së paguar nga zotëruesi i lejes" [40], tregon shumën totale të rentës të paguar nga zotëruesi i lejes së shfrytëzimit dhe është shuma e rubrikave [36] + [38].
41.
"Totali i rentës së paguar në doganë" [41] tregon shumën totale të rentës që paguhet në doganë nga eksportuesi dhe është shuma e rubrikave [37] + [39].

42.
"Taksa e rentës minerare për t'u paguar" [42] tregon shumën totale të rentës për t'u paguar nga zotëruesi i lejes së shfrytëzimit pranë drejtorisë rajonale tatimore dhe është shuma e rubrikave [14] + [31].
43.
"Dënime/interesa" [43] janë dënime dhe interesa në përputhje me sanksionet të përcaktuara në ligjin nr. 9920/2008 "Për procedurat tatimore në Republikën e Shqipërisë", i ndryshuar.

44.
"Totali për t'u paguar" [44] është shuma e rubrikave [42] + [43].

